
Il-bidla fl-iskeda tal-ġranet 
tal-iskart u li daħlet fis-
seħħ proprju llum, qajmit-

li kurżità kbira. Iżda nammetti 
li ħriġt diżilluża. Tidher li 
saret aktar għal raġunijiet 
loġistiċi, iżda hija sfortuna li 
ma indirizzat ebda mill-prob-
lemi li jesperjenzaw in-nies 
kuljum. Se mmur dritt għall-
punt u nelenka tibdil li xtaqt li 
jsir u li għadna ferm ’il bogħod 
milli nindirizzaw. Jien no-
qgħod f’żona pjuttost moder-
na u mimlija barranin imma 
mimilja boroż ta’ skart mhux 
fil-ġranet li suppost. Kuljum 
boroż ta’ kull kulur fuq il-ban-
kini tant li qajla tista’ timxi. 
Imbagħad f’żewġ postijiet jew 
tlieta donnhom żviluppaw 
miżbliet illegali. F’kantuniera 
minnhom ġieli inġema’ skart 
m’għola bniedem bid-dub-
bien idur madwaru, intiena u 
boroż ħadd ma jaf x’fihom 
eżatt. Iżda, m’hemmx isbaħ 
mis-suġġerimenti:

Prattiċi tajbin – żibel 
jinġabar tard jew 
filgħaxija

Prattika li nista’ nfaħħar 
ħafna huwa l-fatt li l-iskart 
qed jinġabar tard jew wara-
nofsinhar. Għalhekk jekk 
bnie dem qiegħed id-dar u 
nesa joħroġ l-iskart filgħodu 
għandu ċans jiftakar joħorġu 
aktar tard. Anke jekk forsi 
nesa u ħareġ jixtri, għandu 
ċans jirritorna lura d-dar u 
joħorġu. Nemmen li f’żona 

predominati mill-Maltin, nies 
jgħixu waħedhom u barranin, 
din hija prattika li għandha 
tiġi implimentata uffiċjalment. 
S’issa probabbilment qed issir 
minħabba prob lemi loġistiċi 
imma għan dha ssir anke bi 
ħsieb. 

Aktar ġranet għal ġbir 
ta’ skart organiku

L-iskart organiku jrid jin-
ġabar f’aktar ġranet matul il-
ġimgħa. Bejn il-Ġimgħa u 
t-Tnejn hemm wisq ġranet. U 
ma jinġabarx is-Sibt. Min jaħ-
dem ħamest ijiem fil-ġimgħa, 
l-aħjar ġurnata biex jipprepara 
l-iskart huwa s-Sibt u ebda 
ġurnata oħra. Minbarra hekk, 
għal persuni li jippreparaw l-
ikel ta’ ġimgħa sħiħa s-Sibt, 
jista’ jkun li jekk l-iskart 
jinġabar tard is-Sibt ikunu 
jistgħu l-ewwel isajru kmieni 
u s-Sibt stess jeħilsu minn 
ħafna qxur, bajd u ikel li wara 
ftit sigħat, speċjalment fis-sajf 
jibda jiddeterjora. Jien nip-
prepara ħafna ikel għal 
ġimgħa sħiħa s-Sibt u nispiċċa 
nġemma’ l-qxur sat-Tnejn! Ma 
ninsewx ukoll li jekk bniedem 
jinsa jarmi l-iskart organiku l-
Ġimgħa bi żball – ikollu jis-
saportih erbat ijiem twal 
fil-kċina jew fil-gallarija.

Meta ssiefer

Xi ħaġa li dwarha hemm xi 
jsir ħafna hija meta persuna 
ssiefer? X’tagħmel eżatt? Il-ve-

rità hija li meta bniedem isie-
fer għal ġimgħa jew aktar bil-
fors ikollu l-iskart. Ikollu 
skart ‘tajjeb’ u ieħor ‘ħażin’. Bi 
skart tajjeb irrid ngħid, 
pereżempju oġġett li jkun fil-
friġġ u ġdid u taf li meta tasal 
lura ma tistax tużah. Imbagħad 
hemm l-iskart il-‘ħażin’. Diġà 
ssuġġerejt f’artiklu passat li 
għandu jinħoloq ‘bank tal-
ikel’ l-ajruport fejn jinżamm 
ċertu ikel tajjeb li joffru n-nies 
qabel ma jsiefru eż. Larinġ, 
ħobż. Jista’ ma jiġix aċċettat 
kollox, jew inkella tista’ wkoll 
issir friża għal ikel ieħor li 
jeħtieġlu jinżamm fil-friża. 
Kieku forsi jonqos l-iskart 
minn fuq il-bankini.

Ma ninsewx jeżistu sit-
wazz jonijiet oħra fil-ħajja fejn 
wieħed jarmi ikel tajjeb. Fost 
dawn meta bniedem jibda 
d-dieta, jaqleb veġetarjan jew 
jiġi mgħarraf b’marda. F’dawn 
is-sitwazzjonijiet, il-per suna 
ħafna drabi jkollha ammonti 
ta’ ikel mixtri bil-qud diem li 
ġenwinament trid teħles min-
nu. Kważi m’hemm imkien 
fejn tmur uffiċjalment u tidde-
pożita tali ikel għajr xi batti-
kata tfittex xi ONG biex tagħti-
hulha. Barra minn Malta 
saħansitra jeżisti servizz bieb, 
bieb, li jiġbor ikel se jiskadi 
jew ikel tajjeb. 

Nemmen ukoll, kif issuġ-
ġeriet l-MP Rosianne Cutajar 
li għandhom isiru kmamar tal-
iskart. Anke għal dan l-iskop. 
Ma rridux ninsew li suppost 
jekk persuna toħroġ l-iskart 

fuq il-bankina fil-ħin jew 
il-ġurnata jew il-post il-ħażin 
tista’ tiġi mmultata b’mod 
eżorbitanti. Iżda persuna jew 
koppja li se jsiefru li m’għand-
hom lil ħadd joħdilhom ħsieb 
il-post m’għandhom ebda 
għaż la. L-għażla għandha te-
żisti. Anke jekk il-persuna 
tiġi, pereżempju mitluba tip-
provdi prova li se ssiefer biex 
tarmi l-iskart f’ċertu postijiet 
(ħalli wieħed jevita influss ta’ 
persuni li jużaw il-post). Li 
nemmen huwa però, li ma ti-
stax tillimita tali postijiet għal 
xi blokok ġodda imma 
tagħmilhom uffiċjali tal-
Gvern. Dan billi ħafna postiji-
et huma diġà mibnija u f’ħaf-
na żoni inutli tintroduċi 
kmamar fil-blokok ġodda 
għaliex blokok ġodda litteral-
ment ma jeżistux. Ma tistax 
teskludi lil min joqgħod fi 
blokok ‘antiki’. 

U persuna li tnaddaf?

Waħda mill-problemi li r-
ri forma żgur li mhijiex se tin-
dirizza huwa l-fatt li nemmen 
li ħafna mill-iskart li jinħareġ 
f’ħinijiet ħżiena, jinħareġ 
minn min inaddaf il-postijiet 
speċjalment tal-kiri. Jekk is-
sid/t ħallsu lil persuna biex 
tnaddaf u din/dan għandhom 
boroż tal-iskart it-Tlieta, mhux 
se jħallashom l-Erbgħa u s-
Sibt biex joħorġulu l-boroż l-
oħra. Allura, dawn joħorġu 
kollox f’daqqa, fl-istess ġurna-
ta – boroż tal-organiku, suwed 
u tar-riċiklabbli u jibqgħu fuq 
il-bankina sakemm tasal il-
ġur nata. Il-problema hi wkoll 
li f’ċerti żoni tant ikun hemm 
minn dawn l-appartamenti li 
bejniethom ifissru miżbla fuq 
il-bankini kuljum. Speċjal-
ment meta magħdudin mal-
boroż ħżiena li joħorġu r-resi-
denti barranin stess għax ma 
jistgħux jifhmu s-sistema.

Ġbir żejjed?

Personalment nemmen 
ukoll li jekk l-iskart jiġi ssepa-
rat sewwa probabbilment 
m’hemmx għalfejn, fiċ-ċirkos-
tanzi tal-lum, li jinġabar l-

iskart riċiklabbli darba f’ġim-
għa. L-iskart riċiklabbli ma 
jin tinx. Jinten biss jekk il-kon-
tenituri, boroż eċċ. ma jinħas-
lux (hawnhekk irrid nagħmel 
emfasi li m’għandhomx jin-
ħaslu b’ilma tajjeb imma b’il-
ma użat għall-ħasil ta’ affari-
jiet oħra). 

Huwa biss min iħalli t-taz-
zi tal-jogurt maħmuġin li 
jintinlu l-iskart organiku. Jew 
minn ma jqattarx il-kontenut 
sewwa jew min iħalli l-kun-
serva fil-bott. Nemmen għal-
hekk, li għalkemm fejn 
għandek għadd ta’ nies flim-
kien, darba kull ħmistax jista’ 
jkun ftit, billi issa tneħħew 
il-fliexken minn mal-iskart 
riċiklabbli, il-fatt li dan it-tip 
ta’ skart jinġabar inqas spiss 
jista’ biss jeduka biex il-per-
suni jintebħu li għandhom 
bżonn jaħsluh u mhux jit-
fgħuh kif ġie, ġie, fil-borża u 
b’nofs il-kontenut miegħu.

Il-borża l-ħamra?

Qamet ukoll il-kontrovers-
ja tal-borża s-sewda bis-suġġe-
riment ikun li jkun jidher 
il-kontenut ta’ ġo fiha minn 
barra. Il-periklu tal-borża s-
sew da trasparenti hija l-infor-
mazzjoni li tista’ tagħti dwar 
il-persuna li ramietha u li 
saħansitra nemmen li tista’ 
tagħti lok mhux biss għal ċer-
tu diżgwid u tgħajjir bejn il-
ġirien imma wkoll għal vjo-
lenza domestika. 

Fil-każ ta’ borża trasparen-
ti, kif irrimarkatli kollega 
tax-xogħol, allura n-nisa huma 
mistennija joħorġu l-aktar af-
farijiet intimi tagħhom f’boroz 
li jidher kollox minnhom fuq 
il-bankina? Mara jkollha turi 
bilfors li għandha tarbija? 
L-anzjani se jkollhom jarmu 
l-ħrieqi jidhru mill-borża? U 
xi ngħidu għal dawk li mhu-
miex anzjani u għandhom 
problemi ta’ saħħa li jidhru 
ovvji mill-borża taż-żibel?

